
Møtereferat - FAU ved Dingemoen skule
	Dato: 
	27.11.2025
	Referent: 
	Julie Vårdal Heggøy

	Stad:
	Dingemoen skule, Dale
	
	

	
	Desse er innkalla: 
	Møtt
	Forfall

	1.
	Vegard Skår
	X
	

	2.
	Hege Johme
	X
	

	3.
	Julie Vårdal Heggøy
	X
	

	4.
	Katrine Vesterås
	X
	

	5.
	Malene Solheim
	X
	

	6.
	Marie Sigmundsdatter Stølen
	X
	

	7.
	Leonora Laukeland Kleiven
	
	X

	8.
	Martin Kramprud Lundgård
	X
	

	9.
	Stig Kenneth Hauge
	X
	

	10.
	Torkil Sandsund
	
	X

	11.
	Ragnhild Tveiten
	
	X

	12.
	Eli-Terese Sande
	
	X





	Saksnr.
	Sak
	Oppsummering
	Ansvarleg/Frist

	1
	Informasjon frå administrasjon v/rektor
· Status administrasjon, arbeid med innsparingar
· Orientering om tilsyn aktivitetsplikt


	Budsjettarbeid/arbeid med innsparingar: 
Det har gått ut eit informasjonsbrev til FAU, elevråd og foreldre i Fjaler kommune vedrørande den krevjande økonomiske situasjonen kommunen står i. Som følgje av innsparingsbehov startar kommunen no arbeidet med utgreiing av skulestrukturen i Fjaler. Skrivet kjem frå Fjaler kommune v/kommunedirektør Ola Hovland og kommunalsjef oppvekst, Kjell Roger Stien. 
Rektor informerer litt om det som står i skrivet, som samtlege i FAU har lese på førehand. 
Dingemoen skule vil klare å nå innsparingsmål som er sett utan å måtte seie opp folk. Elevtal går ned med tilnærma ein klasse til hausten (2026). Pensjonering og ei oppseiing resulterer at Dingemoen skule neste år er innanfor ramma til budsjett med den arbeidsstokken dei har. Om skulen må kutte ytterlegare vil dette gå utover forsvarleg drift, noko som ikkje er ynskjeleg. 
Kommunestyremøte er 10.12. 
FAU sender ein høyringsuttale til kommunen før dette; målet må vere å oppretthalde ei rettferdig ressursfordeling for elevane i Fjaler jf. budsjettmodellen utarbeidd av Agenda Kaupang.  
Marie og Julie tek ansvar for høyringsuttalen.

Orientering om tilsyn vedr. aktivitetsplikt:
Skulen ventar framleis på rapport. Denne skulle ha kome i oktober, dei har no purra og ventar på svar.
Rapporten vert difor å kome attende til i neste møte.
Statsforvaltaren i Vestland har varsla nytt tilsyn i 2026 som gjeld fritak frå opplæringsplikta. 
	

	2
	Status nasjonale prøver
	Det er gjennomført nasjonale prøver på 5., 8. og 9. trinn. Overordna hadde skulen ønskt betre resultat. 
Det er som følgje av det set ned ei styringsgruppe som skal sjå på dette. Skulen har som mål å ligge på minimum 50 skalapoeng i samtlege fag, og ha stabilitet i poenga årleg.

5. klasse: Nedgang i lesing (47) og rekning (45). Oppgang i engelsk (49). Klassen ligg under landsgjennomsnitt og snitt Vestland i alle fag. Snitt er 50 i alle fag.
8. klasse: Lesing (48), rekning (48) og engelsk (50). 
Klassen ligg under landsgjennomsnitt og snitt Vestland i alle fag (lesing 49 , rekning 49, engelsk 51) 
9. klasse: Lesing (55)  og rekning (55). Klassen ligg over landsgjennomsnitt og snitt på Vestland i begge fag (lesing 53 og rekning 53), som er gledeleg for skulen.

Styringsgruppe er sett ned, og det er planlagt kompetanseheving i personalet med mikroemne på Universitetet i Stavanger.  
Ein startar med lesing, som er hovudprioritet å løfte elevane på. Lesing legg grunnlaget for rekning (tekstoppgåver) og er avgjerande for at elevane lukkast.

Elevundersøking i 7. og 10. klasse gjennomført. Tal ikkje komne. Forventar desse medio desember. Vert offentleggjort i januar. 
Nyttar seg elles av Spekter som undersøkingane i klassane. 

	

	3
	Fem dagars skuleveke v/rektor
	Kommunalsjef oppvekst, Kjell Roger Stien, jobbar med dette no. Skal opp som sak i kommunestyret i januar 2026, deretter høyringsrunde. 
Ynskjer å få dette på plass frå hausten 2026 av.

	

	4
	Oversikt over vedtak FAU v/Marie

	Marie har laga liste over vedtak gjort i FAU siste åra. 
Vedtakslista ligg i Spond – fint om alle FAU-representantane deler denne i dei ulike klassegruppene.
	

	5
	Gjennomgang årshjul v/Marie

	Årshjulet er klart og vert delt av FAU-representant i dei ulike klassegruppene. 
Vi går kort innom nokre av arrangementa:
· Juleball torsdag 18. desember. Her har 9. klasse ansvar for maten. Liste med påmelding til mat er gått ut (julemat eller gryterett). 122 elevar på ungdomsskulen. Skrivar i FAU for skuleåret 2024/25 laga eit bra referat ift dugnadsarbeid/arbeidsoppgåver som skal gjerast ifm. skuleballet. Eli-Terese legg denne ut i Spond. 
· Graut før jul: 
· 1.-4. klasse har førebels ikkje noko plan her. Eli-Terese høyrer med dei tilsette og kjem tilbake til oss om dei tilsette ynskjer bistand ift. bidrag/organisering. 
· 5.-7. klasse skal ha graut 19. desember (siste skuledag). 6. klasse, som har mat og helse, set på graut om morgonen. Treng hjelp frå 4-5 vaksne i tidsrommet kl. 11:10-11:40 til å servere grauten. Klassekontaktane i dei ulike trinna ordnar dette.
· 8.-10. klasse bestille graut frå sjukeheimen. Brukar overskotet frå kantinadrifta til dette. 
· Vinterball i februar for 4.-7. klasse. Her er også eit godt referat om dugnadsarbeid. Eli-Terese deler denne i Spond også. 
· Overnattingsturar i juni for 4. klasse (som har hatt overnatting på skulen) og 6. klasse (som har hatt sykkeltur og påfølgande overnatting i Flekke). Uvisst om dette blir grunna innsparingstiltak då dette er arrangement som ikkje er pålagt. Vi ser på dette til våren. Alternativ her er foreldredugnad. 
Det einaste som er lovpålagt er leirskule i 7. klasse og overnatting for valfag friluftsliv i 10. klasse.
	

	6
	Oppdatering av heim-skule-heim samarbeid
	Dette skal vere tema på foreldremøte i klassane kvart år. Skal fungere som ei hugseliste. 
Smarttelefonfri skule: Vedtak ikkje innført i klassane. Tek dette til våren på neste foreldremøte. Vi må bli einige om korleis vi gjer dette. 
Eli-Terese oppdaterer lista med skulen sine innspel. 
Tek denne saka opp att på neste møte i FAU. 
	

	7
	Ymse
	Av vedtak som tidlegare er gjort ser vi at det er behov for å informere ut til dei ulike klassane om at kvar klasse skal ha ein kontaktperson for dei med innvandrarbakgrunn som følgjer desse litt ekstra opp. Anten klassekontakt eller at klassekontakt finn nokon som får dette særskilte ansvaret. 
Før vi går ut til klassane sender vi ei tydeleg bestilling til integreringstenesta ved Florence May Hamper der vi ber ho lista opp kva integreringstenesta ynskjer at skulen ved eigen kontaktperson i kvar klasse skal bistå med. Skulen skal ha møte med integreringstenesta måndag 8. desember, så Eli-Terese tek dette opp med ho då.

Status tribune:
Leverandør Unisport har vore på skulen og funne fleire feil og manglar med tribuna. Tribuna er førebels stengt i påvente av at Unisport rettar i feila. Stengt på ubestemt tid. Vert truleg ikkje opna før over nyttår. 
Som følgje av dette skal 1.-4. klasse ha førjulskveld ute 17. desember, og 5.-7. klasse i amfiet/kantina 15. desember. 

Bruk av Spond: 
FAU har vedtatt å bruke Spond som kommunikasjons- og lagringskanal framover.
Vi oppfordrar klassane til bruk av Spond i staden for Facebook. I første omgang kan FAU-representant opprette klassegruppe i Spond og invitere foreldra inn der. 

Innmelde saker:
1. Felles retningslinjer for julekalendar på skulen (kven har det, kva sum er det, korleis gjennomføre i praksis):
· Spørsmål om kvifor elevane har pakkekalendar på ungdomsskulen, då ein frå 1. til 7. klasse har hatt fokus på «omvendt julekalendar».  Rektor informerer om at det på 8.-10. trinn er adventskalendar der kvar elev har med seg ein pakke til maks 50 kr. I adventsstund på morgonen trekk dei ei gåve, samt eit hjarte som dei heng i vindauget. FAU tek denne saka til vitande, og konkluderer med at vi diskuterer denne på neste møte i januar då det er for seint å gjere noko med årets adventskalendar. 

2. Rutine for undervegsvurdering og karakterar: det er ynskjeleg at vurderingar og karakterar vert lagt ut fortløpande og i alle fall parallelt med at elevane får munnleg informasjon om dette:
· Rutinane for dette er ifl. rektor klare. Karakter skal leggast ut parallelt med at elev får munnleg tilbakemelding. Rektor tek dette vidare til personalet. 

3. Kva religiøse aktivitetar ligg inne i Dingemoen skule sitt skuleår? 
· Kun skulegudsteneste. For 1.-7. klasse er det skulegudsteneste ved påske og jul, for 8.-10. klasse er det kun ved jul. Dette er noko Dingemoen skule framleis ynskjer å ha då dette er ein fin tradisjon. Det er samtykkebasert deltaking (gjennom Visma), og dei som ikkje ynskjer at sin elev skal delta får tilbod om eit alternativt undervisningstilbod. Det er pt brei deltaking i skulegudstenesta, så skulen ynskjer å halde fram med dette. FAU stiller seg bak dette. Ein får vurdere andel samtykke før ein eventuelt endrar dette. 


 
	

	Neste møte
	Torsdag 22.01.2026



